
Søknad kommunalt næringsfond Bunadsdamene 
 
 
25.10.2018 Formannskapet: 
Handsaming i møtet: 
Rådmann Charlotte Hageberg orienterte om at tilskotet vil verta finansiert av næringsfondet. Med 
denne presiseringa vart rådmannen sitt framlegg til vedtak samrøystes vedteke.   
 
FORM- 051/2018 Vedtak: 
Bunadsdamene får inntil 60.000 kroner til tilskot til pressbord for å produsere og selje bunader. 
Tilskotet vert utbetalt når utgifter til pressbord kan dokumentarast. Tilskotet vert oppheva dersom 
det ikkje er utbetalt 2 år frå den dato vedtaket er gjort. Tilskotet vert finansiert av næringsfondet.  
 
Rådmannen sitt framlegg til vedtak: 
Bunadsdamene får inntil 60.000 kroner til tilskot til pressbord for å produsere og selje bunader. 
Tilskotet vert utbetalt når utgifter til pressbord kan dokumentarast. Tilskotet vert oppheva dersom 
det ikkje er utbetalt 2 år frå den dato vedtaket er gjort. 
 
 
 
Dokument som er vedlagt: 
Bunadsdamene Investerings budsjett BD (L)(192828) 
BUNADSDAMENE SA FORRETNINGSPLAN(L)(192829) 
 
Dokument som ikkje er vedlagt:  
 
Kva saka gjeld:  Bunadsdamene søkjer om tilskot på totalt kroner  109.770 til pressbord, symaskin og 
sømbyste. 
 
Bakgrunn/Fakta: 
Bunadsdamene har levert både forretningsplan og investeringsbudsjett med søknaden. Viser til 
vedlagt forretningsplan. 
Investeringsbudsjettet er på totalt 109.770 kroner fordelt på: 

·  Pressbord med utstyr til produksjon av bunader: kr 64.900,- 



·  Symaskin til å sy bunader: kr 37.900,- 

 

·  Sømbyste justerbar for tilpassing av bunader: kr 6.970,- 

 
Dei reknar med å komme opp i ei omsetning på opp mot  500.000 kroner i 2018 og har budsjettert 
med 750.000 i 2020. Viser og til vedlagt marknadsføringsplan frå Bunadsdamene.  
 
Vurderingar og konsekvensar:  
Bunadsdamene er 3 eldskjeler som har etablert seg i eit samvirke. Samvirket kjøper inn varer og 
utstyr og sel produkta medlemmene produserer med eit mellomledd for å dekke kostnadene.  
Målet er å sy bunader/drakter på deltid/heltid. Anne Kolle står som søkjar og har delte på kurs hos 
EtablererSenteret etter oppmoding frå Samnanger kommune. 

Både forretningsideen og vidareformidling av denne kunnskapen kan ha stort potensiale som 
framtidig næring. Verksemda har difor eit utviklingspotensiale som kan gje fleire arbeidsplassar på 
sikt og sette Samnanger på kartet. For verksemda er det særskilt viktig å få tilskot til eit pressbord. 
Dette er med å lette arbeidet og heve kvaliteten på produksjonen, og  kan gje verksemda ein god 
start.  

Det har variert kva kommunen har gjeve i tilskot i tidlegare søknader. Fleire tildelingar har vore på 
om lag 30% av investeringskostnaden eller meir. 30% utgjer 33.000 kroner i tilskot, og 60.000 kroner 
utgjer 55%.  

Dersom det vert gjeve eit mindre tilskot/ikkje tilskot vil Bunadsdamene måtte forsette å bruke sitt 
private utstyr og ha ein del omsetting, før dei kan få auka produksjonen og starte med formidling av 
kunnskap. 
 
 
 


